CYNGOR SIR YNYS MON

Adroddiad i Pwyllgor Gwaith
Dyddiad: 26 Mawrth 2018
Pwnc: Strategaeth Adfywio Gogledd Cymru a'r Rhaglen Targedu

Buddsoddiad Adfywio (TRIP)

Aelod (au) Portffolio: Y Cynghorydd Carwyn Jones

Y Cynghorydd Alun Mummery

Penaethiaid Gwasanaeth: | Dylan Williams, Pennaeth Rheoleiddio a Datblygu

Economaidd
Ned Michael, Pennaeth Gwasanaethau Tai

Awdur yr Adroddiad: Dewi G. Lloyd, Rheolwr Adfywio
Ffon: x2483
E-bost:

DewilLloyd@ynysmon.gov.uk

Aelodau Lleol: Yn berthnasol i bob aelod

A - Argymhelliad / Argymhellion a Rheswm / Rhesymau

Argymbhellion

Awdurdodi'r Pennaeth Rheoleiddio a Datblygu Economaidd a'r Pennaeth Tai i :-

1.

Gymryd rhan yn y broses o baratoi Strategaeth Adfywio Ranbarthol gan
Fwrdd Uchelgais Economaidd Gogledd Cymru (BUEGC) i'w chyflwyno i
Lywodraeth Cymru;

Trafod dyraniadau a chyflwyno cynigion am arian o’r Rhaglen TRIP i
Lywodraeth Cymru, ar yr amod bod y Swyddog A151 yn cytuno;

Derbyn a gwario arian TRIP a gymeradwywyd, gan gynnwys dyfarnu grantiau
i eraill ar gyfer prosiectau cymwys, ar yr amod bod y Swyddog A151 yn
cytuno;

. Ceisio denu y mwyaf posib o gyllid TRIP i Ynys Mon, a paratoi prosiectau yn

barod ar gyfer cyfleon posib i sicrhau cyllid ychwanegol,

Lobio i geisio creu cronfa adfywio sydd yn addas i gynorthwyo prosiectau
adfywio mewn trefi llai ac ardaloedd gwledig.

Trafod a dod i gytundeb gyda cynghorau sir eraill yng Ngogledd Cymru ble
mae angen hynny er mwyn ymgeisio a derbyn cyllid TRIP, yn amodol ar
gytundeb y Swyddog A151 a Chyfreithiwr y Cyngor




Cyd-destun

Mae Adain Cartrefi a Lleoedd Llywodraeth Cymru (LIC) wedi lansio'r Rhaglen Targedu
Buddsoddi Adfywio (TRIP) i ddarparu cyllid cyfalaf ar gyfer gweithgareddau adfywio yng
Nghymru o fis Ebrill 2018. Mae’n disodli'r Rhaglen VVP a fu'n rhedeg o 2014-17.

Mae LIC am i TRIP gael ei wreiddio o fewn y strwythurau a'r prosesau rhanbarthol sy'n
cael eu datblygu ar draws Cymru ar hyn o bryd, ac mae wedi gwahodd pob un o'r pedair
partneriaeth datblygu economaidd ranbarthol i ddatblygu strategaethau adfywio hirdymor
i lywio'r buddsoddiad TRIP yn eu rhanbarth. Mae Llywodraeth Cymru wedi cynnig bod pob
rhanbarth yn blaenoriaethu nifer fach o "Ardaloedd Adfywio".

Er y bydd y rhaglen TRIP gychwynnol yn rhedeg am dair blynedd o 1 Ebrill 2018, mae
swyddogion Llywodraeth Cymru yn hyderus y bydd cyllid ar gael yn y blynyddoedd dilynol
ac maent wedi cynghori y dylai'r strategaeth adfywio ranbarthol nodi blaenoriaethau a
rhaglenni gwaith hirdymor yn hytrach na chanolbwyntio yn unig ar y tair blynedd nesaf.

Ymateb a Strategaeth Gogledd Cymru

Mae swyddogion o Grwp Swyddogion Adfywio Gogledd Cymru a Grwp Rheoli Rhaglen
Bwrdd Uchelgais Economaidd Gogledd Cymru yn arwain yr ymateb o Ogledd Cymru i'r
cyfle hwn.

Maent wedi cytuno i dylid paratoi Strategaeth Adfywio ar gyfer Gogledd Cymru, ac y dylai
hwn nodi gweledigaeth ac amcanion ar gyfer adfywio tan 2035, gan roi blaenoriaethau i
lywio datblygiad rhaglenni gwaith yn y dyfodol, a dylai helpu i alinio'r broses adfywio &’r
broses ar gyfer twf economaidd sy'n dilyn yr un amserlen.

Y blaenoriaethau sydd wedi eu hadnabod ar gyfer y Strategaeth Adfywio ddrafft yw: -
- Lleihau anghydraddoldeb
- Cynyddu cyflogaeth
- Moderneiddio canol trefi
- Gwella'r cynnig tai
- Cryfhau’r economi ymwelwyr
- Amddiffyn yr economi wledig
- Gwella iechyd pobl leol

Ar sail arweiniad gan LLC, cynnigir deuddeg tref fel ardaloedd blaenoriaeth ar gyfer
cynlluniau adfywio trefol yng Ngogledd Cymru. Dynodwyd vy trefi hyn trwy ddefnyddio
Mynegai Amddifadedd Lluosog Cymru ar gyfer lefelau amddifadedd cyffredinol sy’'n
seiliedig ar bresenoldeb Ardaloedd Cynnyrch Ehangach Haen Is (LSOAs) sydd ymhlith y
deg y cant mwyaf difreintiedig yng Nghymru. Y deuddeg tref sydd i'w blaenoriaethu ar y
sail hon yw: Y Rhyl, Wrecsam, Bangor, Bae Colwyn, Caernarfon, Pentrefi yn Wrecsam,




Treffynnon, Shotton, Llandudno, Dinbych, Caergybi, Abergele a Phenysarn. Mae'r rhain
wedi'u rhestru yn seiliedig ar nifer y bobl sy'n byw yn yr LSOA mwyaf difreintiedig. Mae
11,021 o drigolion yn y categori hwn yn Rhyl o gymharu & 1,487 yng Nghaergybi, er
enghraifft.

Mae'r awdurdodau gwledig wedi dwyn sylw at y ffaith bod y fethodoleg hon yn nodi
ardaloedd o dlodi sy’n gysylltiedig &'r ardaloedd trefol mwy, ac maent wedi tynnu sylw at
yr angen i fynd i'r afael & thlodi ac anghenion adfywio mewn trefi llai ac mewn ardaloedd
gwledig hefyd. Cydnabuwyd hynny, ond nid oes camau wedi eu cymryd eto i fynd i’r afael
a'r angen hwn.

Y rhaglen TRIP ar gyfer Gogledd Cymru

Fel gyda VVP, mae TRIP ar gael ar gyfer buddsoddiadau cyfalaf yn y meysydd tai ac
adfywio, gyda phwyslais clir ar adnewyddu trefol a chartrefi. Mae LIC wedi dweud y bydd
yn ystyried ceisiadau am arian cyfalaf gan awdurdodau lleol unwaith y bydd strategaeth
ranbarthol y cytunwyd arni yn ei lle ac unwaith y bydd prosiectau wedi cael cefnogaeth
ranbarthol.

Mae LIC wedi nodi y tybir y bydd £22m ar gael dros dair blynedd i Ogledd Cymru, sef
oddeutu hanner yr arian oedd ar gael o dan VVP, ond gallai lefel y cyllid amrywio o hyn.
Ni all TRIP ond ariannu buddsoddiadau cyfalaf a bydd yn darparu hyd at 70% o gostau
prosiectau (50% ar gyfer datblygu prosiectau). Oherwydd yr adnoddau cyfyngedig, mae
swyddogion LIC wedi dweud na fyddant ond yn ystyried targedu 3 neu 4 o aneddiadau
yng Ngogledd Cymru yn ystod y cyfnod 2018-21. Yn seiliedig ar y sgorau LSOA y
cyfeiriwyd atynt yn gynharach yr ardaloedd hynny fydd: Y Rhyl, Wrecsam, Bangor, Bae
Colwyn.

Mae LIC hefyd wedi cytuno mewn egwyddor y gellir darparu rhywfaint o'r £22m ar gyfer
rhaglenni thematig sy'n cynnwys mwy nag un sir, a allai fod ar gael i aneddiadau eraill a
nodwyd yn y strategaeth ranbarthol. Mae'r rhaglenni thematig sydd dan ystyriaeth yn
cynnwys: Ardaloedd Adnewyddu Tai yng Nghonwy / Sir Ddinbych / Sir y Fflint / Wrecsam;
Adeiladau Gwag yn Ynys M6n / Gwynedd, ac Adeiladau Pwysig ar draws y chwe sir yng
Ngogledd Cymru.

Goblygiadau i Ynys Moén

Dim ond un LSOA sydd gan Ynys Mon yn y 10% mwyaf difreintiedig yng Nghymru
(Morawelon) ac oherwydd hyn mae Caergybi yn ymddangos ar y rhestr o 12 ardal adfywio
yng Ngogledd Cymru, ond nid yw trefi eraill yn Ynys Mon ar y rhestr. Mae’r niferoedd
cymharol is yng Nghaergybi yn golygu nad yw ymhlith y pedair ardal lle bwriedir
blaenoriaethu buddsoddiad yn 2018-21. O gofio mai’r Mynegai yw'r ffordd gydnabyddedig
o fesur amddifadedd, mae'n anodd dadlau yn erbyn y fethodoleg hon fel ffordd o dargedu
arian ar gyfer adfywio trefol.




Felly, bydd angen i unrhyw arian TRIP ar gyfer Ynys Moén yn y cyfnod hwn ddod o'r
dyraniadau thematig arfaethedig. Disgwylir mai’r prif fiynhonnell fydd y dyraniad amodol o
£3.3m i'w rannu rhwng Ynys Mén a Gwynedd i fynd i'r afael ag eiddo gwag, yn bennaf i'w
defnyddio fel catrefi. Dylai Ynys Mon hefyd gael cyfran o'r gronfa ddatblygu o £200K i
Ogledd Cymru yn 2018/19 (sef £35k ©’i rannu’n gyfartal rhwng 6) a chyfran hefyd o’r
dyraniad amodol o £2.5 miliwn i Ogledd Cymru ar gyfer delio ag adeiladau canol tref
allweddol (sef £ 400k o’i rannu’n gyfartal rhwng 6).

Mae LIC wedi rhyddhau arian ychwanegol yn ystod y blynyddoedd ariannol diwethaf (fel
arfer yn Ch3/Ch4) ar gyfer 'prosiectau parod’ y gellir symud ymlaen & nhw’n gyflym, ac
felly mae'n eithaf posib y bydd Ynys Mén yn derbyn arian cyfalaf ychwanegol os oes
ganddo brosiectau cyfalaf cymwys sy’n barod i fynd.

Cynigion Prosiect TRIP Ynys Mdn

Ar Ol ystyried nifer o opsiynau, dynodwyd y canlynol gan swyddogion adfywio a thai fel
cynigion amodol ar gyfer cyllid TRIP ar Ynys Mén (ac os yw’r dyraniad i Ogledd Cymru yn
fwy na £22m dylai bod modd codi’r ffigyrau yma) :-

Rhaglen Adeiladau Gwag ar gyfer Gogledd Orllewin Cymru - cais amodol gan CSYM am
oddeutu £2m

Cronfa Cartrefi Gwag - i gefnogi prosiectau sy'n delio efo eiddo gwag a problemus

Menter Treftadaeth Treflun - i gydariannu gyda Chronfa dreftadaeth y Lloteri fel y gellir
ailddefnyddio adeiladau hanesyddol canol tref ar gyfer defnydd masnachol a / neu breswyl

Rhaglen Adeiladau Pwysiq ar gyfer Gogledd Cymru - cais amodol gan CSYM am oddeutu
£400k

Adeiladu ar gyfer y Dyfodol - i'w ddefnyddio fel arian cyfatebol i ddenu grant ERDF mwy
tuag at welliannau i adeiladu allweddol yn Ynys Mén

Cronfa Datblygu Prosiectau - cais amodol gan CSYM am oddeutu £35k

Cynlluniau i ailddatblygu safleoedd Ysgol y Parc & Llyfrgell / Ysgol Parch Thomas
Ellis- i helpu i sicrhau’r cyfleoedd a’r buddion mwyaf trwy ailddatblygu safleoedd trefol
gwag allweddol

Bydd rhagor o waith yn digwydd dros yr wythnosau nesaf i gwblhau'r cynigion am arian
TRIP yn barod i'w cyflwyno yn gynnar yn y flwyddyn ariannol newydd. Bydd hyn yn
cynnwys ystyried prosiectau gan y Grwp Tir ac Eiddo.

Mae swyddogion LLC wedi rhoi gwybod y bydd angen ymgeisio am y cyllid thematig ar y
cyd rhwng cynghorau sir perthnasol, gyda un awdurdod yn gweithredu fel corff arweiniol /
derbynydd y grant. Y bwriad yw y bydd Cyngor Sir Ynys Mon yn arwain ar y thema ‘Eiddo




Gwag’ a byddai angen cytubdeb addas gyda Cyngor Gwynedd i reoli hyn, yn amodol ar
gytundeb Cyllid a Cyfreithiol.

Mae'n bwysig tynnu sylw at y ffaith bod tlodi ac amddifadedd hefyd mewn trefi a phentrefi
llai ac ardaloedd gwledig, a bod y defnyddio data o’'r Mynegai / LSOA yn golygu fod
amddifadedd a thlodi o’r fath yn guddiedig yn aml. Mae amcanion Strategaeth Adfywio
Gogledd Cymru yn cydnabod anghenion gwledig, ond nid yw'r rhaglen TRIP wedi ei
dylunio i fynd i'r afael & hyn ac mae angen gwneud gwaith i fynd i'r afael &'r mater.

B - Pa opsiynau eraill wnaethoch chi eu hystyried a pham wnaethoch chi eu gwrthod?

a) Peidio cefnogi'r Strategaeth Adfywio Ranbarthol - mae Llywodraeth Cymru wedi
dweud yn glir bod yn rhaid i bob un o'r chwe Awdurdod Lleol yng Ngogledd Cymru
gefnogi’r Strategaeth Ranbarthol er mwyn i Ogledd Cymru gael cyllid TRIP. Ar y sail na
fyddai Ynys Mén felly yn derbyn unrhyw arian, mae'r opsiwn hwn wedi cael ei wrthod.

b) Peidio cefnogi’r Cynigion Ariannu TRIP - mae Llywodraeth Cymru wedi dweud yn
glir bod yn rhaid i bob un o'r chwe Awdurdod Lleol yng Ngogledd Cymru gefnogi’r
cynlluniau er mwyn i Ogledd Cymru gael cyllid TRIP. Ar y sail na fyddai Ynys Mon felly yn
derbyn unrhyw arian, mae'r opsiwn hwn wedi cael ei wrthod.

C - Pam mae hwn yn benderfyniad i’r Pwyllgor Gwaith?

Mae'n golygu rhoi awdurdod i swyddogion gymryd rhan mewn strategaeth ranbarthol
newydd, derbyn cyllid allanol newydd a mynd i wariant cysylltiedig neu ddyfarnu grant.

CH - Ayw'r penderfyniad hwn yn gyson & pholisi a gymeradwywyd gan y Cyngor llawn?

Ydi, mae’n cyd-fynd &’r blaenoriaethau yng Nghynllun y Cyngor am y cyfnod 2017-2022,
yn arbennig: -
lechyd a Llesiant - 2. Defnyddio ein hadnoddau ein hunain, a rhai partneriaid allanol, i

gynyddu nifer y tai fforddiadwy a chartrefi sy'n eiddo i'r Cyngor a dod & thai gwag yn 0l i
ddefnydd.

Cyfleoedd Swyddi a Gwaith - 2. Gweithio gyda Chynghorau eraill Gogledd Cymru i ddenu
buddsoddiad i sicrhau bod prosiectau allweddol sy'n cynnig cyfleoedd cyflogaeth lleol yn
mynd yn eu blaen

Mae angen diogelu a gwella amgylcheddau naturiol ac adeiledig yr Ynys ... gan gynyddu
eu gwerth fel adnoddau economaidd-gymdeithasol i’r eithaf.

D - A yw'r penderfyniad hwn o fewn y gyllideb a gymeradwywyd gan y Cyngor?

Ydi - disgwylir y gellir defnyddio’r cyllidebau cyfredol a chronfeydd grant eraill e.e Cronfa
Dreftadaeth y Loteri a'r Grant Tai Cymdeithasol ar gyfer y cyfraniad arian cyfatebol 30%.
Os nad yw hyn yn bosib, byddai’n rhaid i'r gwasanaeth sy’'n arwain ar bob prosiect ddilyn
y llwybr perthnasol ar gyfer sicrhau cymeradwyo'’r cyllid.




DD - Gyda phwy wnaethoch chi ymgynghori?

Beth oedd eu sylwadau?

1 | Prif Weithredwr / Tim Ystyriwyd yn yr UDA ar y 5ed Mawrth 2018. Cwestiynwyd
Arweinyddiaeth Strategol | methodoleg blaenoriaethu trefi, a pwysleisiwyd yr angen i
(gorfodol) geisio cynnyddu’r dyraniad cyllid i Ynys Mon. Dylai’'r proses

dewis cynlluniau gynnwys y Griwp Tir ac Asedau.

2 | Cyllid / Adran 151 Rwy'n credu bod yr adroddiad yn iawn, dim newidiadau
(gorfodol) gennyf. Jenny Whiston, Rheolwr Grantiau

3 | Swyddog Cyfreithiol / Dim sylwadau. Robyn Jones
Monitro (gorfodol)

4 | Adnoddau Dynol (AD) d.y.b.

5 | Eiddo Dwi'n hapus. Angen datblygu'r strategaeth i gwrdd &’r cyfle

unigryw sy’n codi o ailddatblygu safle Ysgol y Parc a'r
Llyfrgell. T. Dylan Edwards

6 | Technoleg Gwybodaeth a | d.y.b
Chyfathrebu (TGCh)

7 | Sgriwtini Dim yn berthnasol ar y cam yma

8 | Aelodau Lleol Bydd angen ymgynghori gyda aelodau lleol perthnasol ar

gynlluniau penodol yn y dyfodol

9 | Unrhyw gyrff allanol / Adroddiad yn adlewyrchu sylwadau a barn swyddogion o
eraill LLC ac mewn cyfarfodydd BUEGC

10 | Pennaeth Tai Gallaf gadarnhau fy mod yn fodlon gyda chynnwys yr

adroddiad. Yr unig sylw byddwn yn dymuno ei wneud yw
ein bod angen cytuno, cyn i unrhyw ddyraniad arian gael
ei gymeradwyo, beth yw’r gweithdrefnau mewn perthynas
a chyflwyno cynlluniau am gymeradwyaeth ynghyd a
threfniadau monitro’r rhaglen wrth /’r flwyddyn fynd heibio.

1 | Economaidd Disgwylir effaith budd economaidd positif

2 | Gwrthdlodi Disgwylir effaith positif ar ymdrechion i leihau tlodi

3 | Trosedd ac Anrhefn Dim effaith uniongyrchol, ond effaith positif posib

4 | Amgylcheddol Disgwylir effaith positif ar amgylcheddau trefol

5 | Cydraddoldebau Ni ragwelir effaith negyddol, bydd polisiau cydraddoldeb

gan CSYM a LLC yn berthnasol

6 | Cytundebau Canlyniad Dim effaith uniongyrchol

7 | Arall

F - Atodiadau:

FF - Papurau cefndir (cysylltwch ag awdur yr Adroddiad am unrhyw wybodaeth bellach os
gwelwch yn dda):







